
ishlash haqidagi fikrlarini bayon qilishadi. O‘quvchilarning bu kabi fikrlari o‘qituvchi tomonidan 

baholab, rag‘batlantiriladi. Ikkinchi bosqichda esa,shu metod bo‘yicha sabab aytiladi. Sabab 

jarayonida o‘qituvchi kichik guruhlar uchun bir xil muammo aytadi. Kishilar bir-biri bilan o‘zaro 

muloqot qilganida soating nechchi bo‘ldi? deb so‘rashadi. Soatdagi raqamlarni so‘raganimizda biz 

aynan shu so‘roqni beramiz. 

Son tushunchani o‘zlashtirishga ko‘maklashadigan asosiy metodik shartlar o‘quvchilarning 

aqliy faoliyatini faollashtirish, ularni yangi bilim olishlari uchun qiziqtirish hisoblanadi.O‘qituvchi 

son haqidagi tushunchalarni shakllantirish jarayonini nazoratga olishi, o‘quvchilarning aqliy 

faoliyatini to‘g‘ri tashkil etish uchun zamonaviy interfaol metodlar nima ekanligini bilib olishlari 

va jarayonning xususiyatlarini, son tushunchasini o‘rganish va o‘rgatish qaysi hollarda va qay 

yo‘sinda tashkil qilingan darslarda boshqalarga ko‘ra natijaliroq bo‘lishini sinab ko‘rib o‘z 

faoliyati uchun bilib olishi kerak. 

Xulosa o‘rnida Sheroziyning quyidagi fikrlarini keltirib o‘tsak bo‘ladi: ”Agar inson ilm nuri 

bilan o‘z yo‘lini yoritmasa, zulmat va nodonlik ko‘chasida qoladi. Kishi qalbining nuri ilm va 

ma’rifat bilan baquvvat bo‘ladi. Insoniyatning qadri ilm bilan hosil bo‘ladi. Ilmdan hali hech kim 

zarar ko‘rgan emas. Ilmni egallab olish esa bir san’atdir.Dunyoda qanday yovuzlik sodir bo‘lgan 

bo‘lsa,ularning hammasi nodonlik orqali kelib chiqqan. Eng zo‘r halokat nodonlik, insoniylikni 

bitiruvchi ham nodonlikdur.Yaxshi tahsil ko‘rgan va ilm nuri bilan xulqni yaxshilagan ayol har 

yerda izzat topadi. Ilm-ayol uchun ziynat. Aqlini nodonlikdan qutqargan har bir ayol nomus, izzat 

ayollik qadrini tushunib yetadi. Bunday ayol hech bir ishda adashmaydi. Ilmsiz ayol esa,bola 

tarbiyalashda turli xatolarga yo‘l qo‘yadi”. 

ANNOTATSIYA. Ertak janri insoniyatning qadim zamonlardan beri mavjud boʻlgan eng 

muhim va qiziqarli adabiy shakllaridan biridir. U xalq og‘zaki ijodining ajralmas qismi boʻlib, 

koʻplab madaniyatlarda oʻziga xos koʻrinishda namoyon boʻladi. Ular hayotda yuz beradigan turli 

muammolarni, insoniy his-tuyg‘ularni va ijtimoiy munosabatlarni aks ettiradi. Quyida ertak 

janrining asosiy xususiyatlari, strukturalari, temalari va ertak janri matnlari ustida ishlash xususida 

soʻz yuritiladi. 

Kalit soʻzlar: ertak, xalq og‘zaki ijodiyoti, syujet, srtuktura, ertaklarning temalari, ertak 

qahramonlari. 

ANNOTATION.The fairy tale genre is one of the most important and interesting literary 

forms of mankind, which has existed since ancient times. It is an integral part of folk oral 

creativity and manifests itself in a unique way in many cultures. They reflect the various problems 

that occur in life, human emotions and social relationships. The following is talked about working 

on the main features of the fairy tale genre, structures, themes and texts of the fairy tale genre. 

Keywords: fairy tale, folk oral creativity, plot, structure, themes of fairy tales, heroes of 

fairy tales. 



Uzluksiz ta’lim tizimida raqamli va innovatsion texnologiyalarning dolzarb muammolari 

404 2024-yil 22-23-noyabr 

 

 

 

Ertak - oʻzbek xalq og‘zaki ijodining eng qadimiy va eng ommaviy janrlaridan biri. 

Fantastik xayolot hamda badiiy toʻqimalar asosiga qurilib, didaktik g‘oya tashuvchi og‘zaki 

hikoyalar ertak deb ataladi. 

Ertaklarning tarixi qadimgi davrlarga borib taqaladi va turli xalqlarda oʻziga xos shakllarda 

mavjud. Masalan, Yevropa, Osiyo va Afrika xalqlarining ertaklari oʻz madaniyatlarining 

xususiyatlarini, urf-odatlarini va e'tiqodlarini aks ettiradi. Ertaklar koʻpincha tarbiyaviy 

maqsadlarda ishlatiladi va ularning asosiy vazifalaridan biri – axloqiy qadriyatlarni 

shakllantirishdir. Ertaklar asosan nasr shaklida yaratilgan. Bugungi kunda ertaklar nafaqat og‘zaki 

ijod sifatida, balki adabiyot va ommaviy madaniyatda ham dolzarb boʻlib qolmoqda. Zamonaviy 

yozuvchilar xalq ertaklarini qayta yozib, zamonaviy mavzularni qoʻshmoqda. Shuningdek, 

kinofilmlar va animatsion filmlar orqali ham ertaklar qayta ishlab chiqilmoqda 

Ertakning oʻtkir maroqli syujeti, voqea rivojidagi favqulodda ajoyib vaziyat bolalarni 

maftun qiladi, undagi mard, kuchli, topqir, dovyurak, chaqqon qahramonlar, ertakning g‘oyaviy 

yoʻnalishi, unda ezgulik kuchining yaxshilikning doimo g‘alaba qilishi bolalarni oʻziga tortadi. 

Ertaklar zamonaviy dunyoda ham tarbiyaviy rolini saqlab qolmoqda. Ular bolalarni ma’naviy-

axloqiy qadriyatlar bilan tanishtirish va hayotiy saboqlar berishning samarali vositasi boʻlib 

qolmoqda. 

Ertaklarda koʻpincha yaxshi va yomon, adolat va nohaqlik, sevgi va fidoyilik kabi temalar 

koʻtariladi. Bu temalar ertaklarning asosiy motivlarini tashkil etadi. Motivlar, odatda, 

qahramonning sayohati, qiyinchiliklarni yengib oʻtishi va oʻz-oʻzini topishi bilan bog‘liq. 

Masalan, "Qizil shapka" ertagida qahramonning yovuzlikka qarshi kurashi va oʻzini himoya qilish 

yoʻllari tasvirlanadi. Ushbu motivlar nafaqat bolalar, balki kattalar uchun ham muhim ahamiyatga 

ega, chunki ular insoniyatning umumiy tajribasini aks ettiradi. Ertaklar orqali koʻplab ijtimoiy 

muammolar, masalan, adolat, tenglik va inson huquqlari haqida fikr yuritiladi. 

Ertaklar, odatda, uch asosiy qismdan iborat: kirish, voqea rivoji va xulosa. Kirishda 

qahramonlar va ularning muammolari tanishtiriladi. Bu bosqichda, qahramonlarning xarakterlari 

va ularning atrof-muhit bilan munosabatlari ochib beriladi. Voqea rivojida esa qahramonlar 

muammolarni hal qilish jarayonida turli qiyinchiliklarga duch keladilar. Ushbu muammolar 

koʻpincha fantastik elementlar yoki sehrli ob'ektlar bilan bog‘liq boʻladi. Xulosa qismida esa 

voqealar natijasi koʻrsatiladi, va koʻpincha qahramon oʻz maqsadiga erishadi yoki yutqazadi. 

Ushbu strukturaviy qism ertaklarning koʻplab variantlarida umumiy boʻlib, ularning tahlilida 

muhim rol oʻynaydi. 

Ertak janri matnlari ham ertakni oʻrganish va oʻqitish jarayonlarida asosiy oʻrin egallaydi. 

Matnlar ustida ishlash eng muhim omillardan biri hisoblanadi. Quyida ertak janri matnlari ustida 

ishlash uchun bir necha asosiy nuqtalarni koʻrib chiqishimiz mumkin: 

a) mavzu tanlash: Ertak uchun qiziqarli va oʻziga xos mavzu tanlang. Bu oʻziga xos 

qahramonlar, fantastik voqealar yoki axloqiy saboqlar boʻlishi mumkin; 

b) qahramonlar yaratish: Ertakning qahramonlari va antagonistlarini aniq belgilab olish. 

Ularning xarakterlari, maqsadlari va oʻzaro munosabatlari muhim. Har bir qahramonning maqsadi, 

qobiliyatlari va xususiyatlari aniq boʻlishi kerak. Ular oʻzaro qanday munosabatda boʻlishini 

koʻrsatish muhim; 

c) syujetni qurish: Ertakning boshlanishi, rivojlanishi va yakuni qanday boʻlishini 

rejalashtirsh kerak. Odatda, ertaklar qandaydir muammoga duch kelish va uni hal qilish jarayonini 

oʻz ichiga oladi; 

d) tilda oʻynash: Ertakni yozishda tasviriy va ijodiy til ishlatish, oʻquvchini jalb qilish uchun 

juda muhim; 

e) qayta koʻrib chiqish, tahrir qilish: Ertak yozgandan soʻng, ertakni qayta koʻrib chiqib, 

struktura, til va qahramonlar rivojini tekshirib chiqish lozim. 

Yuqorida keltirilgan ertak matni ustida ishlashga doir ba’zi asosiy punktkar ustida ishlansa, 

ertak yaratilishi jihattan ancha mukammal va mazmundor holda yaratiladi. Shuningdek, ushbu 

janrni turli zamonaviy metodlar, xususan, koʻrgazmali qurollar, zamonaviy aspektlar asosiga 

qurilgan hamda oʻquvchilar oʻzlari tomonidan sahnalashtirilgan tarzda tashkil etish bilim 

oluvchiar oʻrtasida ushbu janrga boʻlgan munosabatni kuchaytirishi dars. mashg‘uloti saviyasini 

oshirish imkoniyatini beradi. Ertak janri matni ustida ishlash jarayonida chuqurroq tahlil qilish va 

yanada batafsil ma’lumot berish janrining turli oʻziga xos xususiyatlarini kengroq oʻrganishga 

yordam beradi. 

Xulosa oʻrnida shuni aytishimiz mumkinki, ertak janri – insoniyatning muhim madaniy 

merosi. Ertaklar orqali xalqning qadriyatlari, urf-odatlari va dunyoqarashini saqlab qolish 

mumkin. Ushbu janr bolalar tarbiyasida, ularga axloqiy qadriyatlarni oʻrgatishda va badiiy 

tasavvurni kengaytirishda muhim rol oʻynaydi. Ertaklar orqali odob-axloq qoidalari, qahramonlik, 

halollik, va mardlik kabi fazilatlar tarbiyalanadi. Shu bilan birga, ertak janri matnlarini oʻrganish 

badiiy tahlil, janrning tarkibiy qismlari, timsollar va syujet tuzilmasini aniqlash imkonini beradi. 

Ertaklar insonning ichki dunyosini va ijtimoiy hayotdagi muammolarni oʻziga xos tarzda aks 

ettiradi. Matnlar ustida ishlash natijasida ularning zamonaviy ta'lim va madaniyatdagi ahamiyatini 

ham oʻrganish mumkin. Umuman olganda, bu ish ertak janri matnlarini chuqurroq oʻrganishning 

ahamiyatini ta’kidlab, ularning adabiy va madaniy meros sifatida saqlanishi va rivojlanishini 

qoʻllab-quvvatlaydi. 

Annotatsiya: ushbu tezisda boshlang‘ich sinflarda matnni o‘rganish bosqichlari haqida fikr 

yuritilgan bo‘lib, darslikdagi matnlar tahlili qilinib ularning ma’no va mazmuni haqida so‘z 

yuritilgan. Shuningdek, 3-sinf “O‘qish savodxonligi” darsligida berilgan Muhabbat 

Hamidovaning “Odob” nomli matni tahlili keltirilgan. 

Abstract:this thesis focused on the stages of text learning in the elementary grades, and 

analyzed the texts in the textbook and talked about their meaning and content. Also presented is an 

analysis of the text of the love Hamidova, entitled” decency“, given in the 3rd grade textbook” 

reading literacy". 

KIRISH. Mustaqilligimizdan so‘ng yurtimizda ta'lim sohasida koʻplab yangiliklar va 

o‘zgarishlar bo‘lmoqda. Jumladan, O‘zbekiston Respublikasi Prezidentining 29.04.2019 yildagi 

PF-5712- on farmoniga ko‘ra O‘zbekiston Respublikasi Xalq ta'lim tizimini tasdiqlash ilgari 

surilgan. Boshlang‘ich sinf darsliklari hozirda ko‘plab davlatlarning darsliklari bilan sinov 

muddati o‘tamoqda. Misol tariqasida Finlandiya tizimi asosida yaratilgan darslik haqida so‘z olib 

borar ekanmiz bu darslik o‘quvchilarning qiziqishlariga mos ravishda ishlab chiqilgan. Fanlarning 

oʻzaro integratsiyalashganligi o‘quvchilarning salohiyatini yanada oshiradi. Darslikda ijodiy 

vazifalar va muammolarni hal qilish topshiriqlari ham mavjud. 

Umumiy o‘rta ta’lim maktablarining boshlang‘ich sinflarida ona tili va o‘qish savodxonligi 

ta’limining asosiy maqsadi – o‘quvchilarning kommunikativ savodxonlik darajasini oshirish, 

ularni mustaqil va ijodiy fikrlashga yo‘naltirish, o‘quvchilar lug‘at boyligini oshirish, fikr 

mahsulini to‘g‘ri ravon va ongli ifodalashga o‘rgatish ekan, uni amalga oshirishning ishonchli 

omillaridan biri - matn yaratishning samarali texnologiyalarini ishlab chiqish, uni  o‘quv 


